
SUĠĠERIMENTI 

Il-Kumitat għas-Sajd jistieden lill-Kumitat għall-Kontroll tal-Baġit, bħala l-kumitat 

responsabbli, biex jinkorpora s-suġġerimenti li ġejjin fil-mozzjoni għal riżoluzzjoni tiegħu: 

1.  Jinnota l-komunikazzjoni tal-Kummissjoni Ewropea lill-Parlament Ewropew, lill-Kunsill 

u lill-Qorti tal-Awdituri dwar il-kontijiet annwali tal-Unjoni Ewropea għas-sena 

finanzjarja 20101, kif ukoll ir-Rapport Annwali 2010 tal-Qorti tal-Awdituri dwar l-

implimentazzjoni tal-baġit2; jenfasizza li dawn iż-żewġ rapporti ftit li xejn jagħmlu 

rimarki dwar il-qasam tal-affarijiet marittimi u s-sajd ;  

2.  Jirringrazzja d-DĠ MARE għad-dokumenti addizzjonali trażmessi u jqis soddisfaċenti r-

rati globali tal-implimentazzjoni tal-linji tal-baġit fil-qasam tal-affarijiet marittimi u s-sajd 

għall-2010; 

3.  Jenfasizza r-rata globali ta’ implimentazzjoni tal-baġit għall-approprjazzjonijiet ta’ 

impenn ta’ 97.20% u r-rata globali għall-approprjazzjonijiet ta’ pagament ta’ 79.23%; 

jinnota, madanakollu, implimentazzjoni skarsa għall-kapitolu 11 02, is-swieq tas-sajd, u 

jinnota l-punti fl-ispjegazzjoni li tat il-Kummissjoni li tikkonċerna speċifikament l-

implimentazzjoni tal-programmi tas-sajd għaż-żoni l-aktar imbiegħda; 

4. Jinnota b’sodisfazzjon l-intenzjoni tad-DĠ MARE li ttejjeb l-implimentazzjoni tal-

approprjazzjonijiet disponibbli għall-azzjonijiet kofinanzjati mal-Istati Membri u jħeġġeġ 

lis-servizzi kkonċernati tal-Kummissjoni jkomplu jsegwu din it-triq; 

5. Jinnota l-isforzi li għamlet id-DĠ MARE fil-qasam tal-awditjar intern u jitlob lill-

Kummissjoni tkompli timmaniġġja bl-aktar mod effikaċi u rapidu l-proġetti u l-fajls fit-

totalità tagħhom; 

6. Jinnota ż-żamma tar-riserva tad-DĠ MARE fir-rigward tas-sistemi ta’ ġestjoni u ta’ 

kontroll għall-programmi operattivi tal-SFGS (Strument Finanzjarju għall-Gwida tas-

Sajd) fil-Ġermanja -  impjant tal-ikkundizzjonar;  jinnota li dan huwa programm qadim u 

kumpless, li beda fl-2001, u jistieden lill-Kummissjoni tikkonkludi dan il-fajl malajr, 

filwaqt li tħares l-interessi tal-Unjoni; 

7. Jilqa’ l-fatt li d-DĠ MARE saħħet l-effikaċja tal-kontrolli fil-qasam tal-ftehimiet 

internazzjonali u l-fatt li ġie miftiehem li l-pagamenti strettament relattivi għall-aspett 

kummerċjali (EUR 104 017 795, jiġifieri 72% tat-total) jiġu separati minn dawk relattivi 

għall-appoġġ fis-settur (EUR 40 211 849, jiġifieri 28% tat-total); 

8. Jinsisti dwar il-ħtieġa li jingħata segwitu għall-azzjonijiet iffinanzjati mill-Unjoni għall-

appoġġ fis-settur tal-ftehimiet internazzjonali, permezz ta’ tabelli matriċi stabbiliti bil-

mod l-aktar dettaljat, kif ukoll il-ħtieġa li jiġi inkuraġġit l-iżvilupp tal-parti tal-appoġġ 

settorjali; huwa ċert li fiż-żmien propizju l-parti kummerċjali tal-ftehimiet għandha tiġi 

kkundizzjonata għal appoġġ settorjali effikaċi, segwit b’mod adegwat u sostanzjali; 

                                                 
1  ĠU C 332, 14.11.2011, p. 1. 
2  ĠU C 326, 10.11.2011, p. 3.  

9.  Jitlob li jkun hemm konnessjoni akbar mal-politika tas-sajd, peress li r-rwol huwa wieħed 

leġiżlattiv u baġitarju, b’mod partikolari għal dak li għandu x’jaqsam mal-ftehimiet 

internazzjonali tas-sajd u l-laqgħat differenti relattivi (pereżempju, il-kumitati konġunti 

jew in-negozjati bilaterali ma’ pajjiżi terzi);  

10. Jitlob lill-Qorti tal-Awdituri biex tistabbilixxi rapporti speċjali rigward l-oqsma prijoritarji 

tal-Politika Komuni tas-Sajd (PKS) bħala segwitu għall-proposti leġiżlattivi diversi u l-

komunikazzjonijiet li jinsabu fil-pakkett ta’ riforma ta’ din tal-aħħar, inkluż fir-rigward 

tad-dimensjoni esterna; 

11. Huwa tal-fehma, fuq il-bażi tad-data disponibbli, li l-Kummissjoni tista' tingħata l-

kwittanza fir-rigward tal-infiq fl-oqsma tal-affarijiet marittimi u tas-sajd għas-sena 2010. 

